გიგზავნით ეკონომიკის სამინისტროს მიერ მომზადებულ ინფორმაციას ინფლაციასა და ვალუტის კურსთან დაკავშირებით:

საკომუნიკაციო მესიჯები:
· ეროვნული ბანკი დამოუკიდებელია. ის დამოუკიდებლად ატარებს ისეთ მონეტარულ პოლიტიკას და იღებს იმ გადაწყვეტილებებს, რომლებიც საჭიროა საშუალოვადიან პერიოდში ფასების სტაბილურობისათვის. 
· ეროვნული ბანკი უყურებს ინფლაციის პროგნოზს საშუალოვადიან პერიოდში და იღებს შესაბამის გადაწყვეტილებას. საშუალოვადიან პერიოდი 2-3 წელია. 2013 წლიდან საშუალო წლიური ინფლაცია 3%-ზე ნაკლებია.
· ეროვნული ბანკის მიზნობრივი მაჩვენებელი 2018 წლიდან 3%-ია. ბაზრებზე შოკები მუდმივად არსებობს და, ამდენად, ინფლაციის ერთი და იგივე კონკრეტული მნიშვნელობის მიღწევა ყოველ თვე შეუძლებელია. სწორედ ამიტომ, ინფლაციის თარგეთირების პირობებში, ინფლაციის მიზნობრივი მაჩვენებელი საშუალოვადიან პერიოდზეა გათვლილი. ეს იმას ნიშნავს, რომ, ერთი მხრივ, შოკების გამო, ინფლაცია თითქმის ყოველთვის განსხვავებული იქნება მიზნობრივი დონისგან (ის ზოგჯერ იქნება მიზნობრივზე უფრო მაღალი, ზოგჯერ კი - მიზნობრივზე უფრო დაბალი. როგორც ეროვნულმა ბანკმა განაცხადა, ის გააკეთებს ყველაფერს, რათა ინფლაცია საშუალოვადიან პერიოდში 3%-თან ახლოს იყოს. 
· ბიუჯეტის დეფიციტი არის დაბალი წელს და ის კიდევ უფრო მცირდება მომავალ წლებში, რაც საერთაშორისო სავალუტო ფონდის მიერ მხარდაჭერილი პროგრამითაც არის გათვალისწინებული. ამდენად, ბიუჯეტის არსებული დეფიციტი ინფლაციაზე უარყოფით გავლენას არ ახდენს. მონეტარული პოლიტიკის ძირითადი მიმართულების მიხედვით,  საშუალოვადიან პერიოდში ინფლაციის მიზნობრივი მაჩვენებელი 3%-ია.  ეს არ ნიშნავს, რომ ინფლაცია მუდმივად 3% იქნება, არამედ იმას, რომ ინფლაციის საშუალო მნიშვნელობა 2-3 წლის მანძილზე სამიზნე მაჩვენებელთან ახლოს იქნება. 
· მონეტარული პოლიტიკის გამკაცრების გავლენა ეკონომიკურ ზრდაზე- მონეტარული პოლიტიკის გამკაცრებამ შესაძლებელია მოკლევადიან პერიოდში ეკონომიკურ ზრდაზე მცირე გავლენა მოახდინოს, მაგრამ დროზე გამკაცრებული პოლიტიკა დადებით გავლენას მოახდენს გრძელვადიან ზრდაზე. ჩვენი მიზანი კი სწორედ სტაბილური გრძელვადიანი ზრდაა, რაც იწვევს დასაქმების ზრდასა და მოსახლეობის ეკონომიკური მდგომარეობის გაუმჯობესებას. 

საკომუნიკაციო მესიჯები ვალუტის კურსთან დაკავშირებით:
· საქართველოში, როგორც ყველა განვითარებულ, ღია ეკონომიკის ქვეყანაში, მოქმედებს მცურავი კურსი. მცურავი გაცვლითი კურსის რეჟიმი საქართველოს ტიპის ღია და მცირე ზომის ეკონომიკისთვის უზრუნველყოფს ეკონომიკის და დასაქმების სტაბილურობას და ზრდას. 
· მოსახლეობისა და ბიზნესისათვის მნიშვნელოვანია კურსის გრძელვადიანი სტაბილურობა, რაც მცურავი კურსის პირობებში მიიღწევა დაბალი ფისკალური დეფიციტისა და ფასების სტაბილურობასთან ერთად. 
· [bookmark: _GoBack]ლარის მოკლევადიანი მერყეობა ნორმალური, მცურავი კურსისთვის დამახასიათებელი ქცევაა. თავის მხრივ მოკლევადიანი მერყეობა  უზრუნველყოფს კურსის გრძელვადიან სტაბილურობას; მცურავი კურსი არის ყველაზე სტაბილური გრძელვადიან პერიოდში. 
· ჩვენი შეფასებით, კურსის ბოლოდროინდელი გაუფასურების ძირითადი მიზეზი მოლოდინები იყო, რასაც როგორც ვაჭრობის მონაცემებიდან ჩანს, ხელს უწყობდა ნოემბერში იმპორტის შედარებით გააქტიურება და ტურიზმით გამოწვეული სეზონურობა. სავალუტო ბაზრის განვითარებასთან ერთად, სეზონურობის ფაქტორიც გაქრება. ჩვენ უკვე ვხედავთ, რომ არის გარკვეული ძვრები ფორვარდული ოპერაციების კუთხით, რაც ხელს შეუწყობს მომავალში სეზონური ფაქტორების განეიტრალებას.

ინფორმაციისთვის:
მოსახლეობის ეკონომიკური მდგომარეობის გაუმჯობესებას მაღალი და სტაბილური ეკონომიკური ზრდა უზრუნველყოფს, რისთვისაც ფასების სტაბილურობა არის აუცილებელი პირობა. 
საქართველოს შემთხვევაში, ფასების სტაბილურობა გულისხმობს საშუალოვადიან პერიოდში ინფლაციის 3%-თან  ახლოს ყოფნას. თუ ეროვნული ბანკი ხედავს, რომ ფასების ზრდა მიზნობრივზე (3%-ზე) მეტა. ის გაამკაცრებს მონეტარული პოლიტიკას, ხოლო თუ მოსალოდნელი ინფლაცია მიზნობრივზე უფრო ნაკლებია, მაშინ შეარბილებს მონეტარული პოლიტიკას. ასეთი ქცევით, ეროვნული ბანკი ინფლაციას ეტაპობრივად დაუახლოებს ინფლაციის მიზნობრივ მაჩვენებელს. ამ რეჟიმს ინფლაციის თარგეთირების რეჟიმი ეწოდება. ინფლაციის თარგეთირებით ფასების სტაბილურობა ყველაზე დაბალი საზოგა¬დოებრივი დანახარჯებით მიიღწევა, ხოლო გრძელვადიანი ეკონომიკური ზრდა სხვა ალტერნატივებთან შედარებით ყველაზე მაღალი და სტაბილურია.
ინფლაციის თარგეთირების რეჟიმის დროს, ეგზოგენური  ფაქტორების არსებობისას, ცენტრალური ბანკი უშვებს ინფლაციის მიზნობრივი მაჩვენებლიდან გადახრას თუ ეს ფაქტორები არ ახდენს გავლენას ინფლაციის გრძელვადიან ტრენდზე. მაგალითად, 2017 წელს ინფლაციის მიზნობრივი მაჩვენებელი 4%-ია, ხოლო ინფლაცია ოქტომბერში 6.4% იყო. მიუხედავად იმისა, რომ მიზნობრივზე მაღალი ინფლაცია მოსალოდნელი იყო, ეროვნულმა ბანკმა არ გაამკაცრა პოლიტიკა რადგან ერთჯერადი ფაქტორების გავლენა დაახლოებით 2.5% იყო, ხოლო მის გარეშე ინფლაცია 3.9%. საქართველო ინფლაციის თარგეთირებაზე 2009 წლის ბოლოდან გადავიდა და მას შემდეგ ინფლაციის საშუალო წლიური მაჩვენებელი 3.5%-ია.
როდესაც ცენტრალური ბანკი ამკაცრებს ან არბილებს მონეტარულ პოლიტიკას მაშინ, როდესაც ამის საჭიროებაა და ამას აკეთებს გამჭვირვალედ, მაშინ გრძელვადიანი საპროცენტო განაკვეთები ყველაზე დაბალია. მაგალითად, თუ საჭიროა მონეტარული პოლიტიკის გამკაცრება და ეროვნული ბანკი ქმედებას დააგვიანებს, მაშინ მომავალში პროცენტის უფრო მეტად აწევა იქნება საჭირო, ვიდრე ეს დროული რეაგირების დროს იქნებოდა აუცილებელი. გრძელვადიანად დაბალი საპროცენტო განაკვეთები, თავის მხრივ, ხელს უწყობს ინვესტიციებსა და ეკონომიკურ ზრდას. ამ ფაქტორების გათვალისწინებით, ცენტრალურ ბანკებს მინიჭებული აქვთ დამოუკიდებლობა, რათა ეკონომიკურ აგენტებმა იცოდნენ, რომ ეროვნული ბანკი გადაწყვეტილებას იღებს მხოლოდ მისი მანდატის შესაბამისად, რაც, თავის მხრივ, აუმჯობესებს გრძელვადიან მოლოდინებსა და ეკონომიკურ ზრდას. 

გადაწყვეტილების მისაღებად, ეროვნული ბანკი აკეთებს ინფლაციის პროგნოზს. დღევანდელი პროგნოზით, ნომინალური ეფექტური გაცვლითი კურსის ბოლოდროინდელმა გაუფასურებამ ინფლაციის მოლოდინების ზრდა გამოიწვია, რამაც გაზარდა ინფლაციის პროგნოზირებული მაჩვენებელი. ამის საპასუხოდ, ეროვნული ბანკი ამკაცრებს მონეტარულ პოლიტიკას ისეთ დონემდე, რომ გაანეიტრალოს კურსის გაუფასურებისაგან გამოწვეული ინფლაციის მოლოდინების გავლენა. მონეტარული პოლიტიკის განაკვეთი 0.25%-ით გაიზარდა. 
განაკვეთის ზრდით ძვირდება ლარის მცურავი განაკვეთის სესხები, თუმცა, ცალკეულ სესხზე გავლენა მცირეა. მაგალითად: 50 ათასი ლარის 5 წლიან იპოთეკურ სესხზე, 0.25% განაკვეთის ზრდა (10.5%-დან 10.75%-მდე) იწვევს ყოველთვიური გადახდის მხოლოდ 6 ლარით მატებას (1,075-დან იზრდება 1,081-მდე);
ეროვნული ბანკის მიერ პოლიტიკის ეტაპობრივი გამკაცრება/შერბილება ახდენს ეკონომიკური ციკლების დასტაბილურებას, რაც ხელს უწყობს გრძელვადიან სტაბილურ ზრდას. ნორმალურ სიტუაციაში (ანუ თუ არ გვაქვს კრიზისული პერიოდი, ეკონომიკის გადახურება და მსგავსი), მონეტარული პოლიტიკის დროული გამკაცრება/შერბილების ეფექტი მოკლევადიანი ეკონომიკურ ზრდაზე ფაქტიურად შეუმჩნეველია. 

